
Anubhuta Siddha Sarasvata Stavah

அநுபூ⁴தஸித்³த⁴ஸாரஸ்வதஸ்தவ:

கலமராலவிஹங்க³மவாஹநா ஸிதது³கூலவிபூ⁴ஷணலேபநா ।
ப்ரணதபூ⁴மிருஹாம்ரு’தஸாரிணீ ப்ரவரதே³ஹவிபா⁴ப⁴ரதா⁴ரிணீ ॥ 1॥
அம்ரு’தபூர்ணகமண்ட³லுதா⁴ரிணீ த்ரித³ஶதா³நவமாநவஸேவிதா ।
ப⁴க³வதீ பரமைவ ஸரஸ்வதீ மம புநாது ஸதா³ நயநாம்பு³ஜம் ॥ 2॥
ஜிநபதிப்ரதி²தாகி²லவாங்மயீ க³ணத⁴ராநநமண்ட³பநர்தகீ ।
கு³ருமுகா²ம்பு³ஜகே²லநஹம்ஸிகா விஜயதே ஜக³தி ஶ்ருததே³வதா ॥ 3॥
அம்ரு’ததீ³தி⁴திபி³ம்ப³ஸமாநநாம் த்ரிஜக³தீஜநநிர்மிதமாநநாம் ।
நவரஸாம்ரு’தவீசிஸரஸ்வதீம் ப்ரமுதி³த: ப்ரணமாமி ஸரஸ்வதீம் ॥ 4॥
விததகேதகபத்ரவிலோசநே விஹிதஸம்ஸ்ரு’திது:³க்ரு’தமோசநே ।
த⁴வளபக்ஷவிஹங்க³மலாஞ்சி²தே ஜய ஸரஸ்வதி பூரிதவாஞ்சி²தே ॥ 5॥
ப⁴வத³நுக்³ரஹலேஶதரங்கி³தாஸ்தது³சிதம் ப்ரவத³ந்தி விபஶ்சித: ।
ந்ரு’பஸபா⁴ஸு யத: கமலாப³லாகுசகலாலலநாநி விதந்வதே ॥ 6॥
க³தத⁴நா அபி ஹி த்வத³நுக்³ரஹாத் கலிதகோமலவாக்யஸுதோ⁴ர்மய: ।
சகிதபா³லகுரங்க³விலோசநா ஜநமநாம்ஸி ஹரந்திதராம் நரா:॥ 7॥
கரஸரோருஹகே²லநசஞ்சலா தவ விபா⁴தி வரா ஜபமாலிகா ।
ஶ்ருதிபயோநிதி⁴மத்⁴யவிகஸ்வரோஜ்ஜ்வலதரங்க³கலாக்³ரஹஸாக்³ரஹா ॥ 8॥
த்³விரத³கேஸரிமாரிபு⁴ஜங்க³மாஸஹநதஸ்கரராஜிருஜாம் ப⁴யம் ।
தவ கு³ணாவலிகா³நதரங்கி³ணாம் ந ப⁴விநாம் ப⁴வதி ஶ்ருததே³வதே ॥ 9॥
ௐ ஹ்ரீம் க்லீம் ப்³லீம்(1) தத:ஶ்ரீம் தத³நு ஹஸகல ஹ்ரீமதோ² ஐம் நமோऽந்தே
லக்ஷம் ஸாக்ஷாஜ்ஜபந்(2) ய: கரஸமவிதி⁴நா ஸத்தபா ப்³ரஹ்மசாரீ ।
நிர்யாந்தீ சந்த்³ரபி³ம்பா³த் கலயதி மநஸா த்வாம் ஜக³ச்சந்த்³ரிகாபா⁴ம்
ஸோऽத்யர்த²ம் வஹ்நிகுண்டே³ விஹிதக்⁴ரு’தஹுதி: ஸ்யாத்³ த³ஶாம்ஶேந(3)
வித்³வாந் ॥ 10॥

ரே ரே லக்ஷணகாவ்யநாடககதா²(4) சம்பூஸமாலோகநே-
(5)க்வாயாஸம் விதநோஷி(6) பா³லிஶ முதா⁴ கிம் நம்ரவக்த்ராம்பு³ஜ: ।
ப⁴க்த்யாராத⁴ய(7) மந்த்ரராஜஸஹஸா யேநா(8)நிஶம் பா⁴ரதீம்
தேந(9) த்வம் கவிதாவிதாநஸவிதாத்³வைதப்ரபு³த்³தா⁴யஸே ॥ 11॥
சஞ்சச்சந்த்³ரமுகீ² ப்ரஸித்³த⁴மஹிமா ஸ்வாச்ச²ந்த்³ய(10)ராஜ்யப்ரதா³-
ऽநாயாஸேந ஸுராஸுரக³ணைரப்⁴யர்தி²தா(11) ப⁴க்தித: ।
தே³வீ ஸம்ஸ்துதவைப⁴வா மலயஜாலேபாங்க³ரத்நத்³யுதி:
ஸா மாம் பாது ஸரஸ்வதீ ப⁴க³வதீ த்ரைலோக்யஸஞ்ஜீவிநீ ॥ 12॥
ஸ்தவநமேதத³நேககு³ணாந்விதம் பட²தி யோ பா⁴விக: ப்ரமநா: ப்ரகே³ ।
ஸ ஸஹஸா மது⁴ரைர்வசநாம்ரு’தைர்ந்ரு’பக³ணாநபி ரஞ்ஜயதி ஸ்பு²டம் ॥ 13॥
॥ இத்யநுபூ⁴தஸித்³த⁴ஸாரஸ்வதஸ்தவ: பரிபூர்ண:॥
Footnote 1 ௐ ஹ்ரீம் ஶ்ரீம் க்லீம் ப்³லூம் இதி பாடா²ந்தரம் ।
2 0ஜபேத் ய: । 3ஸம்ஸேவி வித்³வாந் । 4 ததா² । 5 0லோகநேஷ்வாயாஸம் ।
6 விதநோதி । 7 0ராத⁴ந । 8 தேநா0। 9 யேந । 10ஸ்யாத் ஸத்³யராஜ்ய0 ।
11 0ரப்⁴யர்சிதா ।

